
	ISIZULU ULIMI LOKUQALA

IZINGA ELIPHEZULU

(Iphepha lesibili)          123-1/2 G
	



	GAUTENG DEPARTMENT OF EDUCATION

SENIOR CERTIFIFATE EXAMINATION


ISIZULU ULIMI LOKUQALA


IZINGA ELIPHEZULU


(Iphepha lesibili)


ISIKHATHI:  3 Amahora


AMAMAKI:  100




	IMIYALO:

· Leli phepha lineziqephu ezintathu.

· Isiqephu A umbuzo 1 uphoqelelekile.

· Isiqephu A umbuzo 2: uphendula imibuzo EMIBILI kuphela.

· Isiqephu B no-C leso naleso siqephu sinemibuzo emibili.  Phendula umbuzo OWODWA kuleso naleso siqephu.

· Uma ukhethe waphendula umbuzo omude kusiqephu B phendula umbuzo onezimpendulo ezimfishane kusiqephu C.  Uma ukhethe waphendula umbuzo onezimpendulo ezimfishane kusiqephu B phendula umbuzo omude ku-C.


	


	ISIQEPHU A

IZINKONDLO 

IMVUBELO – MAPHUMULO M.A.
UMBUZO 1

Lo mbuzo uphoqelelekile.
	


	Funda inkondlo elandelayo bese uphendula imibuzo engezansi:
	


	
	Angisabuthi quth’ ubuthongo

Ngenxa yomthwal’ ongisindayo,

Uthe ne kwawam’ amahlombe

Ngibuz’ indlela maqhaw’ akithi,

Ngibathe ngiyaqombola
Kule ntabakazi yemisebenzi yenu,

Zingiyala ukuba ngibe nokubekezela.

Ngiyobekezela maqhaw’ amakhulu,

Ngiphen’ isineke esingapheli.

Ngipetulen’ awam’ amehlo,


	5

10
	


	
	Ingqondo yami mayivuleke

Ngifuna ukuzitika ngishay’ esentwala

Ngize ngifinyelel’ esiqongweni sentaba -

Nami ngiyikloza ngisekeleni Maqhawe!

Nami ngifuna ukubeng’ imibengo,

Ngifis’ ukubong’oPhunga noMageba.
	15
	


	1.1
Nikeza le nkondlo isihloko esiyifanele, uphinde usho ukuthi kungani uyinike isihloko leso.
	(3)


	1.2
Chaza igama ngalinye elidwetshelwe ukuthi lisho ukuthini.

        (1x3)
	(3)


	1.3
Chaza ukuthi uhlobo luni lwamaqhawe okukhulunywa ngalo enkondlweni.
	(2)


	1.4
“Isiqongo sentaba” yisingathekiso.  Sisho ngani?
	(2)

	UMBUZO 2
	


	Phendula imibuzo emibili kuphela.
	


	2.1
Funda inkondlo engezansi bese uphendula imibuzo elandelayo:
	


	
	Ngazibona zigazuk’ izindebe zakhe,

Zidebezeka kungathi bezidebezwa ngenhloso,

Zadebezeka zanemifantu echinc’ igazi,

Amehlo ayigazi eshone phakathi

Kwanga ayedonswa ngenhloso,

Isisu saboshwa ngemivingqo yezintambo;

Ngezimbamb’ ojahidada bafund’ izibalo,

Izandla zibambene ngoxolo lwemfuno,

Izinwele ngamadlodlombiya ziyimibala yezingubo;

Ngathula ngambheka wangibheka sabhekana,

Wangibheka ngayigazi anezinyembezi zegazi.

Nkosi, anginalutho ngingamsiza ngani?

Uma lezi zehlo zingenxa yami,

Ngicela ukuvalelw’amasang’ okuphila
	3

6

9

12
	


	
2.1.1
Hlobo luni lomuntu okukhulunywa ngalo kule nkondlo?  Sekela impendulo yakho ngamaphuzu AMABILI.
	(3)


	
2.1.2
Yini egazula izindebe zalo mlingiswa?  Kungani usho njalo?
	(3)


	
2.1.3
Igama elithi “Zidebezeka” “Zadebezeka” liphindiwe.  Shono ukuthi kubaluleke ngani ukuphindwa kwaleli gama?
	(2)


	
2.1.4
Phawula ngomoya otholakala kule nkondlo bese usekela ngezibonelo.
	(2)


	
2.1.5
Shono izinto EZIMBILI wena owawungazenzela lo muntu.  Sekela izimpendulo zakho.
	(4)


	
2.1.6
Ngenjani imvunulo eyayingagqokwa uhlobo olufana ncimishi nomlingiswa okule nkondlo?
	(1)

	NOMA
	


	
Funda inkondlo elandelayo bese uphendula imibuzo engezansi:
	


	
	Amagalelo enu angifak’ ugqozi,

Zofa izinsizwa

Kosal’ izibongo.

Sisakuzwa ukubhonga

KoBhambatha kaMakhwatha
Othathwe yinkunzi

YaseGcotsheni,

Yamsusa phansi

Yamkhipha phezulu.

Ngambon’ esemi

Phambi kwam’ igqonono,

Esho ngengila eyiphaka:

“Phambili maqhaw’ amakhulu!”

Ngikuzwil’ ukulandwa komlando,

Dhlomo, usilondolozela umlando,

Usuk’ eLembeni udiya ngoDinizulu,

Luphelekehle lwakithi kwaZulu.
	5

10

15
	


	
2.1.7
Bhala isihloko nomlobi wale nkondlo.
	(2)


	
2.1.8
Chaza ukuthi amagalelo anjani okukhulunywa ngawo enkondlweni.
	(2)


	
2.1.9
Chaza le nkulumo ukuthi isho ukuthini:


“Ziyofa izinsizwa.



 Kuyosal’ izibongo”
	(2)


	
2.1.10
Ngubani uBhambatha?  Sekela impendulo yakho ubhekise enkondlweni.
	(3)


	
2.1.11
Chaza ukuthi ukubhonga kusho ukuthini.
	(2)


	
2.1.12
Shono izinto EZIMBILI ezazimenza afaneleke uBhambatha ukuba yigqonono.
	(2)


	
2.1.13
Yini uphelekehle?  Ngubani oluphelekehle?
	(2)

	2.2
Funda inkondlo elandelayo bese uyihluza ngokuphendula imibuzo engezansi:
	


	
	Lafa Silibhekile

Wuwe nkece wuwe,

Wuwe magan’ edlula,

Wuwe litshe lomnqakiswano,

Wuwe lukhamba lomjikelezo.

Bakuthatha uthatheke,

Bakuphonse le nale uvume.

Umuhle uyacwazimula;

Uyakhanga unewozawoza.

Uma nginawe ngizwa ngiphelele,

Uma nginawe ngizizwa ngisimeme,

Kanti ngisimamiswe wukulutheka,

Ngomzuzwana kimi uzob’ ungasabonwa,

Ngomzuzwana ungasafaniswa nakufaniswa.

Ngakweshela ngomdlandla,

Weza kimi sathembisana,

Kanti ngamadlingozi esikhashana,

Kanti wukuthatheka komzuzwana.

Zeza izivunguvungu neziphepho,

Zafika ngamandla wazamazama,

Wagunqagunqa sakuzabazabala za,
Ngokucwayiza wawungasekho.

K.E. Hlongwane
	5

10

15

20
	


	
2.2.1
Phawula ngomoya oxubile otholakala kule nkondlo.  Sekela ngezibonelo empendulweni ngayinye.
	(4)


	
2.2.2
Landa ngamaphuzu AMANE ngengqikithi nomqondo imbongi esethulela wona kule nkondlo.
	(4)


	
2.2.3
Nikeza izibonelo EZIMBILI zokuxhumana-siqalo ezitholakala kule nkondlo.
	(2)


	
2.2.4
Nikeza izibonelo EZIMBILI zemigqa evulekile etholakala kule nkondlo.  Chaza isizathu sokuba khona kwemigqa enjalo.
	(3)


	
2.2.5
Nika izibonelo EZIMBILI zempindamqondo ezitholakala enkondlweni.
	(2)

	2.3
Funda inkondlo elandelayo bese uyihluza ngokuphendula imibuzo engezansi:
	


	
	Nqaba yami
Nqaba yami yokulinda,

Ngibong’ ukucija owangipha khona,

Ngibong’ amandla owangipha wona,

Ngibong’ umusa owangiNgcwelisa ngawo;

Wangakha kwabus’ eyakh’ intando;

5
Namhla ngiqopha kuqopheke ngawe,

Namhla ngiqamba kuqambeke ngawe.

Nxa ngisinga eyakh’ indlela,

Ngithatheka kuyona ngomdlandla,

Ngikhabuzele kuyona ngobungcweti,

10
Ngisho sengiluthwa ngamalutha,

Ngibambelela kuyona, kuyona ngingadeli,

Ngizinikela kuyona, kuyona ngingaphambuki,

Ngiyongena kuwe Nqaba yokulinda.

Ngilinde Nqaba yami,



15
Ngilahl’ inkohliso nokuzidla,

Ngilahl’ ubuze nemizindlo yami,

Ngingqimul’ ubuwumba ngembath’ ubuhlakani,

Ngifund’ ukudumisa ngendumiso yodwa,

Ngifund’ ukukhothama ngenkothamo yodwa, 20
Ngiyolinda kuwe Nqaba yami.
	
	


	
2.3.1
Nikeza izinhlobo ezimbili zemvumelwano ezitholakala kule nkondlo engenhla uphinde usekele ngezibonelo ezifanele.
	(4)


	
2.3.2
Bhala izibonelo ezimbili zempindamqondo ezitholakala kule nkondlo.
	(2)


	
2.3.3
Phawula ngefanamsindo elitholakala kumugqa 6 no-7.  Impendulo yakho mayisekelwe izibonelo.
	(3)


	
2.3.4
Chaza ukuthi imbongi iqondeni “ngendlela” kule nkondlo?
	(3)


	
2.3.5
Moya muni otholakala kule nkondlo?  Sekela ngezibonelo.
	(3)

	AMAMAKI ESIQEPHU A:
	[40]


	ISIQEPHU B

Uma ukhethe impendulo ende kulesi siqephu kufanele ukhethe umbuzo onezimpendulo ezimfushane kusiqephu C. Kanti uma ukhethe umbuzo onezimpendulo ezimfushane kulesi siqephu kufanele ukhethe impendulo ende kusiqephu C.

UMDLALO 

UMBUZO 3
NGIWAFUNGE AMABOMVU – MOLEFE L.
Phendula umbuzo OWODWA kuphela.
	


	3.1
Funda iziqeshana zomdlalo ezilandelayo bese uphendula imibuzo engezansi.
	


	Isiqeshana A:
	


	
	Mzwezwe
	:
	Akukho okunye engingakusho Ndabezitha kulesi sikhathi samanje.  Ngale kwalokho ngizosenga ezimithiyo.  Ndabezitha!  Mayidle izishiyele!  Angiqonde khona ukuyibukela phansi inkosi.

(UMsanka usephenduke ugodo nje)


	

	
	Mgidi
	:
	Yini ngingayikholwa le nto, noMsanka angifakazele kulokho?  Selokhu uqalile ukuhlaziya amathambo akho uMsanka akazange ahambisane nawe?  Akazange avume nakanye nje. Bengimbuka phela?  Khuluma Mzwezwe!  Ukhuluma imbudane phambi kwami nenduna yami enkulu kangaka!
	


	
3.1.1
Chaza ukuthi uMzwezwe wayitshelani inkosi okwenza iphatheke kabi.
	(2)


	
3.1.2
Shono izehlakalo EZIMBILI ezaholela ukuba uMzwezwe ahlaziye amathambo.
	(2)


	
3.1.3
Chaza izimo zokukhuluma ezidwetshelwe ukuthi zisho ukuthini.       3x2=
	(6)


	
3.1.4
(a)
Kusho ukuthini ukuphenduka ugodo?



(b)
UMsanka wayebangelwa yini ukuba abe sesimweni esinjalo? 
	(3)


	
3.1.5
Chaza okwakudala inkosi ingakukholwa okushiwo uMzwezwe.
	(2)


	Isiqeshana B:
	


	
	Mgidi
	:
	(Ngolaka olufihlekile) Msanka, lezi zimpelesi zingamawele yini?


	

	
	Msanka
	:
	Cha, Ndabezitha, kazizona ngisho izihlobo zodwa lezi?


	

	
	Mgidi
	:
	Pho, ngakuthuma ugwayi wabuya neboza?


	

	
	Msanka
	:
	A, Ndabezitha, lixhoshwa libhekile.  Mayidle izishiyele Nkosi!  (Azame ukuphuma. Abese ebhekisa kuNokufika.) Nkosazana, kwenzeke iphutha.  Masibuyele emuva.


	

	
	Mgidi
	:
	Yima Msanka, makuhambe yona inkosazana lena iyobiza uzakwabo babuye bobabili.
	


	
3.1.6
Chaza ukuthi kungani inkosi yathuma uMsanka ukuba abize impelesi yendlovukazi.
	(3)


	
3.1.7
Inkosi yayifuna ukubizelwa yiphi impelesi?  UMsanka weza nayiphii?
	(2)


	
3.1.8
Ngolunjani ‘ulaka olufihlekile’?
	(3)


	
3.1.9
Kuchazani lokhu:  “Ngakuthuma ugwayi wabuya neboza”?
	(2)


	
3.1.10
(a)
Usho ukuthini uMsanka uma ethi, lixhoshwa libhekile?



(b)
Ingabe ngempela laxhoshwa libhekile na?
	(3)


	
3.1.11
Kubukeka kunokuhlakanipha ukuthuma kwenkosi impelesi ukuba ibize enye. Uthini wena?  Sekela impendulo yakho.
	(2)

	NOMA
	


	3.2
Likhona yini iqiniso emazwini athi, “ukugcagca nomuntu ongamthandi empilweni yakho kufana ncimishi nokufa”?  Fakazela okushoyo ngezenzo zabalingiswa abalandelayo:
	


	
3.2.1
UMgidi
	(7)


	
3.2.2
UThulisile
	(8)


	
3.2.3
UZaba
	(6)


	
3.2.4
UMzwezwe
	(4)


	
3.2.5
UKhonzeni
	(5)


	amamaki esiqephu b:

	ISIQEPHU C

Uma ukhethe impendulo ende kusiqephu B kufanele ukhethe izimpendulo ezimfushane kulesi siqephu.  Kanti uma ukhethe izimpendulo ezimfushane kusiqephu B kufanele ukhethe impendulo ende kulesi siqephu.

INOVELI

UMBUZO 4

ISIGCAWU SENKANTOLO - M.M. MASONDO 

Phendula umbuzo OWODWA.
	


	4.1
Funda iziqeshana ezilandelayo bese uphendula imibuzo engezansi:
	


	Isiqeshana A:
	


	
	“Yilokhu-ke okusele,” washo wakhipha umshini wokubhala

uNgubane, wawubeka etafuleni likasimende elaliphambi kwabo.

“Letha lapha ithini lelo”.

Aledlulisele kummeli ithini umseshi.  Alithathe ummeli akhiphe

incwadi eyabe ikulo, acime inkulungwane namakhulu amahlanu,

abhale izinkulungwane ezintathu.

Avule isikhwama sakhe ummeli, akhiphe enye inkulungwane

namakhulu amahlanu maqede afake yonke leyo mali ethinini bese

eyiphindisela kuThemba.  Kwenzeke konke lokhu nje, wayesathe

hulukuqu ngasezitolo uThokozile
	


	
4.1.1
Landa okwase kufeziwe ngaphambili kokuba ummeli ashintshe okwase kubhaliwe ephepheni.
	(2)


	
4.1.2
Chaza isizathu esibangela ukuthi kusetshenziswe igama “ummeli” esikhundleni segama “uNgubane”.
	(2)


	
4.1.3
(a)
Bakhipha umshini nje bakuphi?


(b)
Kwabangelwa yini ukuthi abalingiswa laba babe lapho?
	(3)


	
4.1.4
Nikeza inkinga eyodwa umseshi ahlangabezana nayo ngenkathi ethungatha umkhondo.
	(2)


	
4.1.5
Phawula ngokubaluleka kukaThokozile kule noveli.  Nikeza amaphuzu AMABILI.
	(4)


	
4.1.6
Kwakubaluleke ngani ukushintsha kukammeli imali eyayibhaliwe?
	(2)


	Isiqeshana B:
	


	
	Walinda nje uNgubane waze wayosithela uThemba.

Wathi angasithela uThemba, uNgubane wayesebheka kuThandi

ethi, “Hamba khona manje nje Thandi uyongishintshela leli sheke
lezinkulungwane ezintathu ebhange.  Le mali Thandi, ngiyifuna ibe

ngothenilandi kanye nofiftilandi.  Ngifuna futhi ibhange lithathe

zonke izinombolo ezisemalini abakunika yona lizigcine kuze kusho

mina.  Angithi uzwa kahle Thandi?”

“Ngiyezwa S’fiso.  Bazoke bamangale nasebhange ukuthi

kwenzakalani.  Angikholwa ukuthi emlandweni wamabhange kwake

kwenzeka ukuba ibhange ligcine izinombolo zemali eliyikhiphile,”

Kumangala uThandi.
	


	
4.1.7
Shono izizathu EZINTATHU ezazibangela umseshi azobona uNgubane.
	(3)


	
4.1.8
Wayebangelwa yini uNgubane ukuqinisekisa ukuthi uThemba akekho ngaphambi kokuba akhulume noThandi?
	(2)


	
4.1.9
Kubaluleke ngani ukushintshwa kwemali endabeni?  Nikeza amaphuzu AMABILI.
	(2)


	
4.1.10
Imali yayizohanjiswaphi, ngobani?
	(3)


	
4.1.11
Chaza ukuthi wayebangelwa yini uThandi ukubiza umphathi wakhe ngegama likaS’fiso.
	(2)


	
4.1.12
(a)
Ngubani lo owomndeni kaKubheka owayethinteka kulolu daba?



(b)
Kungani ayethinteka?
	(3)

	4.2
Ukuze kubanjwe igwalagwala, ummeli odume iNyukhasele yonke wacupha ngesife macala onke.  Nokho, lokho kwakudala udweshu.  Fakazela lokho ngokusekela ngezibonelo ezifanele.  Bhekisa kubalingiswa abalandelayo:
	


	
4.2.1
Ummeli uS’fiso Ngubane
	(8)


	
4.2.2
Vika Kubheka
	(5)


	
4.2.3
Duduzile Kubheka
	(5)


	
4.2.4
Zethu Kubheka
	(5)


	
4.2.5
Themba
	(7)


	AMAMAKI ESIQEPHU C:

	AMAMAKI ESEWONKE:
	100








P.T.O.


